
% l-grammatikahijal-qasamtal-istudjuxieraq tal-lingwa mithuma bhala damma
ta’ regoli; jew mod iehor, il-grammatika hija d-deskrizzjoni tal-istruttura ta’
lingwa u I-mod kif elementi morfologi¢i differenti jsawru unitajiet li jaghmlu
sens.' Il-fonologija hija dik il-fergha tal-lingwistika 1i tistudja s-sistema tal-
hsejjes distintivi fi Isien partikolari; dixxiplina li tispjega kif fid-diskors minn
livell ta’ hoss il-kelliem ta’ lingwa specifika jasal ghal-livell ta’ tifsir.2 Hafna
lingwisti jaghmlu differenza netta bejn il-fonetika u 1-fonologija, anki jekk
ohrajn jaraw biss differenza fil-livell ta’ analizi. Madankollu huwa legittimu
li nitkellmu fuq ‘il-fonetika u I-fonologija tat-Taljan jew tal-Malti’.

Jekk il-kunjomijiet jitgiesu bhala realizzazzjoni mikrokozmika tal-lingwa,
allura jistghu jigu studjati grammatikalment bl-istess mekkanizmi logi¢i u bl-
istess tassonomija sistematika. Bl-istess mod, il-kunjomijiethuma suggett ukoll
ghal sett vast ta’ konvenzjonijiet foneti¢i u restrizzjonijiet fonotatti¢i. Fl-istess
waqt, ma nistghux nifirdu I-komponent strettament formali tal-kunjom minn
kunsiderazzjonijiet etimologici. Il-problema hija li I-etimologija hija l-aktar
fergha prekarjatal-lingwistika ghax fiha element qawwi ta’kongettura. It-tifsiriet
1i sa naghti ta’ Certi kunjomijiet mhux biifors ii huma assoluti. Haina drabi, jien
stess ikolli toroq alternattivi ta’ interpretazzjoni. Meta nuza I-kelmiet ‘jekk’
jew “forsi’ jfisser li hemm derivazzjonijiet ohrajn. L-istess diskors jghodd ghal
meta nghid li I-ezempju konc¢ernat huwa ‘problematiku’.

Ghalkemm il-kunjomijiet 1i sa niddiskuti jidhru 1i huma Taljani fil-forma
prezenti taghhom, jista’ jkunu addattamenti Taljani ta’ kunjomijiet imnissla
minn ghejun ohra (ez. Spanjoli, Fran¢izi jew Griegi). Fl-epoka tal-Kavallieri
nafu li kunjomijiet strangiera kienu normaiment jigu Taljanizzati. Trigance
sar Triganza; Pantalleresque sar Pantalleresco, e¢¢.?

Kunjomijiet bl-artiklu definit

L-artiklu definithuwa determinatur li -funzjoni bazika tieghu hija li jispecifika
jew jikkwalifika n-nomi. Xi kultant, fil-kunjomijiet, 1-artiklu jibga’ maqtugh
ghalih, filwaqt 1i f’kazijiet ohra jigi agglutinat man-nom segwenti.*

L-artiklu maskil Le jidher fil-kunjomijiet Loporfo (lo + porto) [23] u
Lofaro (lo + faro) [22].°

L-artiklu femminil La jidher fil-kunjomijiet La Corte [31%, Laferia/La
Ferla [135), Laspina (la + spina) [10],” Lapira (la + pira) [69], La Grasta
[9], u La Rosa [34].

L-artiklu mqassar quddiem vokali I jidher fil-kunjom Lungaro (<
L’Ungaro) [40].2

M’ ghandniex kunjomijiet bl-artikli Li (forma ta’ Gli fl-Isqalli u fit-Toskan
arkajku), Le, Lu (fid-djaletti tan-Nofsinhar), u IL Lubrano [9]huwaproblematiku
ghax is-sekwenza inizjali Lu- mhux bilfors ghandha valur ta’ artiklu.’

Kunjomijiet Taljani bl-artiklu definit huma meridjonali, evidenti hafha fil-
Campania, il-Puglia, il-Basilicata, u Sqallija. Fi Sqallija huma aktar komuni
l-forom maghzulin (e.g. La Rosa, bl-elementi mhux agglutinati), filwaqt li
fit-tliet regjuni l-ohra huma aktar komuni l-forom univerbati (e.g. Larosa,
bl-elementi agglutinati).!®

Kunjomijiet bil-prepozizzjonijiet

L-aktar prepozizzjonijiet komuni li jidhru fl-antroponimija Taljana huma De

(kultant Di jew I’) u Da. Ghal darb’ohra jezistu forom maghzulin u forom

mehmuzin.!

Kunjomijiet bil-prepozizzjoni De: De Leonardo [23], De Lorenzo/Delorenzo
[15], De Domenico/Dedomenico [22], De Felice/Defelice [9], De Lucca

[6]; Debono/De Bono [3,775], Debattista/De Battista [1,305], Debrincat/
De Brincat [379], Decarlo/De Carlo [45], Decesare/De Cesare [58],
Depasquale [131], Degabriele/De Gabriele [483], Degiovanni/De
Giovanni [98), Demarco/De Marco [124], De Maria [12], Demartino/
DeMartino [36], Degaetano/De Gaetano [75), Demanuele/D’Emanuele
[441], De Raffaele [19], ecc.?

Kunjomijiet bil-prepozizzjoni Di: Distefano [28), Dimech (< Di Meco <
Domenico jew Michele) [1,638].

Kunjomijiet bil-prepozizzjoni D’ (quddiem vokali): D Alfonso [53], D Agata
[12], D’Alessandro [10], D’Ambrogio [10], D’Amico [25], D Anastasi
[106], D’ Angelo [6], D Arrigo [3], D Ancona [6], D 'Ugo [28]; Darmanin
(< D’Armanino) [1,438], Delia (< D’Elia) [510], Darmenia (<
D’Armenia) [35], Dandria (< D’Andria) [8], D Amato/Damato [688].7

M’ghandniex kunjomijiet bil-prepozizzjoni Da.

Xi kultant dawn il-prepozizzjonijiet ghandhom funzjoni patronimika jew
matronimika, jigifieri jindikaw l-isem tal-missier jew tal-omm (e.g. De Lorenzo,
Deguaetano, Deflavia, De Maria), drabi ohira, jindikaw il-provenjenza (e.g. De
Lucca, D’Ancona, Darmenia). Aktarx li Delicata [133] tnissel minn De Licata,
umhuwiex il-forma femminili ta’ Delicato, filwaqt li Denaro [5] aktarx li tnissel
minn De Naro, u mhuwiex rifless tan-nom komuni denaro. Ghalhekk anki dawn
it-tnejn huma kunjomijiet ta’ provenjenza. Licata u Naro, fil-fatt, huma bliet fi
Sqallija. Depiro [4] jista’ jkun patronimku jekk hareg minn De Piro (< Piero
Jjew Pirro)™, u jista’ jkun appellativ etniku jekk hareg minn D Epiro (< Epiros,
distrett Grieg). Desira [859] jista’ jkun matronimiku jekk hareg minn De Sira
(isem personali femminili), u jista’ jkun toponimiku jekk hareg minn De Sira (<
Syra, gzira Griega). L-istess Dandria [8];jista’ jkun patronimiku jekk hareg minn
Andria (forma regjonali ta’ Andrea), jew toponimiku jekk hareg minn Andria
(belt f’Bari). Meta niltaqghu ma’ kunjomijiet bhal Gabriele [34], Giorgio [39],
Napoli [11], e¢¢. nistghu nissoponu li tilfu I-prepozizzjoni De/Di maz-zmien.

I1-fatt li I-ismijiet wara l-prepozizzjoni De fil-kunjomijiet lokali jidhru fis-
singular u mhux fil-plural jindika affinita akbar man-Nofsinhar tal-Italja (e.g.
De Carlo huwa aktarx meridjonali filwaqt li De Carlihuwa aktarx settentrjonali
u effettivament Malta ma ssibux).

Il-prepozizzjonijiet, imbaghad, jistghu jinghaqdu mal-artiklu.'
Kunjomijiet bil-prepozizzjoni Del: Delceppo (del + ceppo) {105}, Delmar

(jekk minn Del Mare) [86].'6

Kunjom bil-prepozizzjoni Dal: Dalmas (jekk minn Dal Maso) [571.17
M’ghandniex kunjomijiet bil-prepozizzjonijiet Dello, Della, Dell’, Degli,
Delli, Delle, De’ (flok Dei), Dalla, Dall’, Dalli, Dalle.

Kunjomijiet bi prefissi jew psewdoprefissi olira

Il-kunjomijiet Amaira [51]u Arapa [36] humainteressanti ghax probabbilment
evolvew b’dan il-mod: Amaira < L’Amaira < La Maira; Arapa < L’Arapa
< La Rapa. F’dawn il-kazijiet il-prefiss A- huwa rizultat ta’ mizdivizjoni
tal-artiklu originali. Jista’ jaghti 1-kaz ukoll i I-artiklu sempli¢iment tilef il-
inizjali skont il-konswetudni tad-djaletti meridjonali, biex imbaghad sehhet
l-agglutinazzjoni (e.g. Arapa < a rapa < la rapa).'t

Psewdoprefissi komuni ohra fl-antroponimija Taljana huma Ben-/Bona-/
Buon (li jitfaccaw fil-kunjomijiet Bonanno [349], Bongiovanni [10], Bonavia
[556], Bonavita)’® u San-/Sant’ (li jidher biss fil-kunjom Santangelo/
Sant’Angelo [10]). M’ghandniex kunjomijiet bil-prefiss Mal-/Mala- (ez.
Malvento, Malaspina, Malatesta).

Prefissiveri huma In-, Inter-uIntra- (ez. Incardona, Incarbone, Incremona,
Intrabartolo, Internicola); dawnifissru normalment ‘membru tal-familja N’ jew
‘mizzewweg fil-familjaN’.? L-uniku ezempju minghajr ebda ekwivoku li nsibu
f"Malta huwa Incorvaja (< Corvaja) [197]. Imbroll [31] huwa problematiku
ghax jista’ jkun rifless ta’ */n Brollo, dagskemm forma modifikata ta’ Imbrogli
(kunjom medjevali) jew rifless ta’ imbroglio (sostantiv).

Il-prepozizzjoni In- tista’ tigi interpretata wkoll f’termini fonologiéi.
F’Palermoul-madwar, ihobbujzidu -n- jew -m- eskrexxenti bejn il-prepozizzjoni
u l-element segwenti. Hekk Di Corvaja u Di Brollo jitlissnu ‘Dincorvaja’
u ‘Dimbrollo’, li meta jigu riinterpretati bhala D Incorvaja u D’ Imbrollo,
finalment jaghtu I-forom Incorvaja u Imbroll *!

Hadd s’issa ghadu ma ppropona spjegazzjoni konvincenti tal-kunjomlokali
Zrinzo [26). L-awtur prezenti qed jissuggerixxi r-rifless prostetiku (b’S-/Z-)
tal-kunjom Rinzo (varjant Taljan tal-Fran¢iz Rince; jew forma parallela ta’
Renzo < Lorenzo, imsahha bl-attestazzjoni medjevali tal-kunjom Zrenzo <
*Srenzo). Il-valur tal-konsonanti inizjali mhuwiex privattiv, kif forsi wiehed
jista’jobsor, imma awmentattiv-intensiv jew sahansitra pegorattiv. Hekk huwa
l-kaz f’kunjomijiet Taljani bhal Sgobbo (< Gobbo), Sbergamo (< Bergamo),
Sharbaro (< Barbaro), Sbrizzi (< Brizzi), Sgrillo (< Grillo),u Scarlo (< Carlo)

Forom maskili u femminili

L-aktar forma komuni ta’ kunjom maskili tispi¢¢a bid-desinenza -0: Grasso
[57], Magro [1.494], Longo [10], Ungaro [33], Calafato [88], Carbonaro
[128], Ghirlando [18], Mansueto [95], Rizzo [439], Peresso [42], ec¢. Xi
kunjomijiet maskili ohra jispicéaw bit-tarf -e: Conte [9], Vitale [15], Valente
[10], Maione [8], Forte [14], Leone [56], e¢c. Normalment il-forma femminili
tingharaf bis-suffiss -a. Ghalhekk il-kunjomijiet Aquilina [3,559], Calvagna
[22], Giardina [32), Castorina [12], Cristina [82], Formosa [2,118), Lofreda/
Loffreda[28], Mirabella 9], Ricca[12],Sevasta/Savasta [40 flimkien], Taliana
[239], ec¢. huma l-ekwivalenti femminili ta’ Aquilino, Calvagno, Giardino,
Castorino, Cristino, Formoso, Lofredo, Mirabello, Ricco, Sebastio,u Taliano
rispettivament — dawn kollha ma jokkorrux £*Malta. Il-kunjom Abela [5,059]
aktarx huma I-forma femminili ta’ Abele. M’ ghandniex kunjomijiet bis-suffissi
femminili -ice (e.g. Imperatrice) u -essa (e.g. Principessa).

Forom diminuttivi

Is-suffissi diminuttivi normalment jinsinwaw ¢okon, immakultant anki sens ta’

ghozza. L-antroponimija Taljana hija mizghuda b’dawn il-forom diminuttivi.

Dan hu, fil-fatt, wiched mill-fatturi i jispjega ghala f’dan il-pajjiz jezistu

dagstant derivazzjonijiet tal-istess kunjom.

Kunjomijiet bis-suffissi -ello/-ella/-elli:?* Bonello [2,414] < Bono, Tortell(a)
[32] < Torta, Pecorella [19] < Pecora, Martinelli [38] < Martino,
Mazzitelli [24] < Mazzi, Portelli [3,267] (jekk minn < Porta),* Privitelli
[37] < Prevete, Antonelli [29] < Antonio.

Kunjomijiet bis-suffissi -ille/-illa/-illi (tipikament meridjonali): Santillo [13],
Melillo [13].

Kunjomijiet bis-suffissi -etto/-etta/-etti:>* Gabarretta (jekk minn gabarra)
[17], Gruppetta (jekk minn groppa) [52], Marchett [22] < Marco,
Castelletti < Castello,*® Valletta [157] < Valle, Parretti [6] < Parri <
Gaspare.

Kunjomijiet bis-suffissi -itto/-itta/-itti (tipikament meridjonali): Cappitta (
< Cappa) [15].

Kunjomijiet bis-suffissi -olo/-ola/-oli/-uolo: Tomasuolo (< Tommaso) [9],
Raniolo (< Raino) [4], Facciol (jekk minn Facio) [74],>" Coppola (<

Coppa) [70]. Cricchiola [15] huwa problematiku.

Kunjomijiet bis-suffissi -uceio/-uecia/-ucei: Santucci (< Santo) [9], Ballucci
< Balducci < Baldo) [10].

Kunjomijiet bis-suffissi -otte/-otta/-otti (tipikament settentrjonali jew
Sqallin):®® Giacomotto [16], Perotti [13], Fiott(o) [66], Bellotti [41],
Carabott(o) (jekk minn carabba) [715], Scotto (jekk minn Francescotto)
[13].

Kunjomijiet bis-suffissi -ezzo/-0zza/-0zzi: Albanozzo [10].

Kunjomijiet bis-suffissi -ano/-ana/-ani: Giuliano [42], Quintano [48],
Florian(o) [21], Mariani [17].

L-aktar suffiss diminuttiv komuni huwa kif mistenni -ino/-ina/-ini:>
Valentino [43)], Pandolfino [34], Baldacchino [1,962], Battistino [26],
Audino [4], Giacchino [21], Alfino [23], Maurin(o) [19], Magrin(o) [96],
Pullicino [513], Serpina [10], Aquilina [3,559], Castorina [12], Cordina
(jekk minn Corda) [559], Fiorini [93], Masini [47], Orsini [50], Perini
[20], Stellini [228], Ruffini [3], Coppini [103], ecc.

Is-suffiss -ine, madankollu, {"xi kazijiet, jista’ jkollu funzjoni patronimika,
bhallikieku 1-iben jitqies bhala minjatura ta’ missieru. Nghidu ahna, jekk il-
missier jismu Costanzo, it-tifel tieghu jibda jissejjah Costantino [20].3!

M’ ghandniex ezempyji li jispi¢¢aw bis-suffissi: -acchio, -icchio, -icco, -oceo,
-uceo, -ulo, -ullo, -usso, -uzzo, -utto, -ucchio, -atto, -acco, -0sso, u -izzo.

Interessanti I-kunjom Cacciattolo/Cacciottolo [210 flimkien] li jhaddan
zewg suffissi diminuttivi -otto u -olo.*

Suffissi awmentattivi

Suffiss awmentattiv jinsinwa sens ta’ kobor u l-aktar wiehed komuni huwa
bla dubju ta’ xejn -one/-oni. F’Malta nsibu: Ascione [8] < ascia, Cascun
(jekk minn Cascone < casco) [139], Garroni < garro [13], Falzon (jekk
minn falzo) [3,4041,2 Gaglione (jekk minn Gaglio) [10], Maione < Maio [8],
Perrone (jekk minn Pero) [11], Pirrone (< Piro jew Pirro) [19], Petroni <
Pietro [40], Moroni < Moro ** Lanzon (< Lanza jew Lanzo) [258], Schiavone
(< Schiavo) [158], ecc.

93



94

[-MALTI

Suffissi spregjattivi

Suffiss spregjattiv ghandu valur pegorattiv, kultant anki offensiv.
Kunjomijiet bis-suffiss -azzo/-azzi: Varrazzo [9], Randazzo [6)].
Kunjomijiet bis-suffiss -arde/-ardi: Biancardi.

Suffissi ohrata’dinix-xorta jinkludu -ecchio, -accio, -aglio, -asso, u -astro;
madankollu, ebda wiehed minnhom ma jitfacéa 'xi kunjom Malti. Apparti
minn hekk, bosta studjuzi tal-lingwa Taljana jsostnu li I-valur spregjattiv ta’
dawn is-suffissi mhux bilfors kien implikat mill-bidu nett, hekk Ii llum hafna
minnhom jitqiesu wkoll bhala suffissi diminuttivi.

Suffissi nominali

Xi kunjomijiet huma denominali, fis-sens li huma mnissla minn kelmiet li fil-
lingwa jaqdu I-funzjoni ta’ nom konkret jew astratt. B’mod alternattiv, jistghu
Jissejhu sostantivi (< Latin nomen substantivunt). Suffissi Taljani li joholqunomi
huma mill-aktar numeruzi, u l-lista li gejja tirrapprezenta biss kampjun zghir.
Kunjomijiet bit-tarf -agno/-agna/-agni: Compagno [47], Castagna [23].
Kunjomijiet bit-tarf -ale/-ali: Cardinali [6].

Kunjomijiet bit-tarf -anza: Speranza [18].

Kunjomijeit bit-tarf -aggio/-aggi: Selvaggi [13].

Kunkomijiet bit-tarf -iglio/-iglia: Consiglio [47].

Kunjomijiet bit-tarf -enza: Sapienza [23].

Ma sibtx kunjomijiet b’desinenzi ohra bhal -ezza, -izia, u -ore/-ori.

Suffissi aggettivali jew suffissi parti¢ipjali b’valur aggettivali

It-Taljan ghandu numru vast hafna ta’ suffissi £’dan ir-repertorju. Il-funzjoni
ta’ aggettiv hija sintendi dik li jimmodifika n-nom; madankollu, il-parti¢ipju,
anki jekk jappartjeni ghal klassi lessikali ohra, kemm-il darba jaqdi 1-funzjoni
grammatikali ta’ aggettiv.

Kunjomijiet bis-suffiss -ente/-enti: Valenze/Valenti [16 flimk

Kunjomijiet bis-suffiss -ato: Amato [120, Spampinato [7].
Kunjomijiet bis-suffiss -ito: Ferrito [31].
Kunjomijiet bis-suffiss -o0so/-0sa/-osi: Formosa [2,118], Preziosi [7].

Kunjomijiet bis-suffiss -uto/-uti: Barbuto 8], Pizzuto [136], Minuti [42].
Kunjomijiet bis-suffiss -ano/-ana: Morana [16], Balzan(o) [721].
Kunjomijiet bis-suffiss -abile: Mirabile [5].

Kunjomijiet bis-suffiss -ile: Gentile [5].

Kunjomijiet bis-suffiss -atico: Selvatico [6].

Kunjomijiet bis-suffiss -ibile: Terribile [42].

Kunjomijiet bis-suffiss: -uso: Callus (jekk minn Calluso) [718].%

Ma sibtx kunjomijiet lokali li jispi¢caw bid-desinenzi -ante, -ondo, -evole,
-ico, u -ido.

Suffissi tal-mestier

Dawn is-suffissi joholqu nomina agentis (nomi tal-agent) — nomi derivati li
I-morfologija taghhom issawwar is-sens ta’ ‘xi hadd Ii jaghmel xihaga’. Hafna
drabi jindikaw persuni ta’ xi sengha partikolari.

Kunjomijiet bis-suffiss -aio/-ai (tipikament Toskani): Cossai [13].

Kunjomijiet bis-suffiss -aro/-ari: Carbonaro [128], Scolaro [4], Fondacaro
[9], Montanaro [139), Spadaro [4], Cavallaro [9], Caligari [89], Olivari
[15].%

Kunjomijiet bis-suffiss -erio: Oliverio [3].

Kunjomijiet bis-suffiss -ero/-eri: Oliveri [6], Camilleri [13,033], Spiteri
[7,587], Ancilleri [72], Barberi [9].

Kunjomijiet bis-suffiss -iero/-ieri (mill-Franciz Normann -ier): Barbieri [14],
Bordieri [15], Bottiglieri [9], Corrieri [8], Portanier (forsi direttament
mill-Franc¢iz) [84].38

Kunjomijiet bis-suffiss -tore: Cacciatore [9].%°

Ma sibtx kunjomijiet lokali li jispi¢éaw bit-truf -ario, -adro u -olo.

Suffissi etnié¢i

Dawn is-sufiissi jonolqu termini i I-morfologija taghhom issawwar is-sens ta’
‘xihadd li jogghod xi mkien jew li origina min xi rahal, belt, regjun, jew pajjiz’.
Ghalhekk joholqu termini ta’ provenjenza minghajr il-htiega tal-prepozizzjoni
De (e.g. Lucchese = De Lucca).

Kunjomijiet bis-suffiss -esco: Tedesco [91], Pantalleresco (flok Pantesco)

[77].

Kunjomijiet bis-suffiss -ese/-esi: Albanese [7], Genovese [276], Milanes(e),*
Ascolese [8], Lucchese [17], Ragonesi [11], Portughese [7].4

Kunjomijiet bis-suffiss -ino: Fiorentino [51].

Kunjomijiet bis-suffiss -oto: Cipriott [23].

Kunjomijiet bis-suffiss -itano: Reitano (< Reggio Calabria) [10], Polidano
(< Politano) [504].

Kunjomijiet bis-suffiss -eo: Romeo < Roma [8], Sarreo (jekk minn Sarro) [4].

Kunjomijiet bis-suffiss -ane/-ani: Romano [34], Catalano [2], Padovani
[55], Veneziani [33], Pisani [1,386], Trevisan(o) [9].

Id-desinenza -i: plural jew genittiv?

Ghaliex f’Malta jezistu kunjomijiet bhal Lombardo u Lombardi, jew Bartolo
u Bartoli? Id-desinenza -i fl-antroponimija Taljana hija suggett ta’ dibattitu
jahraq fost I-istudjuzi. Hawn min isostni i hija sempliciment l-ezitu tal-plural
jew tal-kollettiv; b’ hekk l-ismijiet Giovanni (dei) Martini jew Marco (degli)
Uberti jindikaw grupp shih ta’ membri tal-istess familja u allura bl-istess
kunjom, hekk kif fl-Ingliz nitkellmu dwar il-Fords u s-Smiths. Madankollu,
ohrajn humatal-fehmalil-i finali hijal-ezitu tal-genittiv Latin. Bil-Latin nghidu
agnus dei (‘il-haruf t” Alla”) u stupor mundi (‘1-ghageb tad-dinja’). Mela Petrus
Silius Guidi v Johannes filius Martini fil-process ta’ dokumentazzjoni saru
Pietro Guidi (‘Pietru t-tifel ta’ Guido®) u Giovanni Martini (Ganni t-tifel ta’
Martin’).*? Ghalkemm m’hemmzx firxa geografika ¢ara u konsistenti, jidher li
1-forom bl-i finali huma aktar komuni fit-Tramuntana tal-Italja (partikolarment
fil-Lombardia u [-Emilia-Romagna), filwaqt li I-forom bl-o finali huma aktar
kotrana fin-Nofsinhar tal-pajjiz (partikolarment fi Sqallija).** F’Malta jezistu
Adami [11], Albani [30], Balbi [10], Costanzi,™ Minuti [42], Preziosi[T], Fabri
[2471, Castaldi[14],eé¢. (kollhabl-i); filwaqtli jezistu Amato [120], Barbuto[8],
Bonanno [349], Giuliano [42], Vassallo [3 469], Battistino [26], Corrado [12],
e¢¢. (kollha bl-0). Imbaghad ghandna kazijiet interessanti fejn jezistu z-zewg
forom: Bartolo/Bartoli [2,261/79], Magro/Magri [1,494/1472], Lauro/Lauri
[12/54}, Lombardo/Lombardi [277/32]. Fl-istudju li ghamilt fuq il-genealogija
(I-arblu tar-razza) ta’ xi familji Maltin sibt li gabel ma kisbu 1-forma kanonika
prezenti, xi kunjomijiet ta’ spiss kienu jinbidlu minn generazzjoni ghal ohra.*

Hawnta’ min ifakkar li kunjom Vassalli kien effettivament Vassallo [3,469].
Fir-registru tal-maghmudija, fil-fatt, huwa mnizzel bhala Michele Antonio
Vassallo, bin Gabriele Vassallo u Catharina Mamo. It-tarf -i fil-kaz ta’ Vassalli
aktarx jixhed il-genittiv Latin. Li nies ta’ ¢erta portata kienu jillatinizzaw
kunjomhom f’dawn iz-zminijiet kienet uzanza pjuttost komuni.*

Metatesi

Metatesi hija bidla fis-sekwenza tal-ittri li jiffurmaw kelma — ez. artal < Tal.
altar,denfil < Tal.delfino. Danil-fenomenu huwa diga evidenti fl-antroponimija
Taljana; ghalhekk, wiched m’ghandux ghax jissuspettalil-bidla saret lokalment.
Perezempju, il-kunjom Orlando [15] tnissel mill-isem medjevali Rolando; La
Grasta [9] tnissel mill-Grieg Antik gastra (kif nghiduha bil-Malti). Brincat
[1,640] huwa addattament ta’ Brancato 1i finalment tnissel mill-isem personali
Pancratio/Pancrazio. Torpiano [26] huwa aktarx I-isem ta’ post minuri f’La
Spezia, izda jista’ jkun li l-kunjom huwa forma metatetika ta’ *Tropiano <
Tropeano < Tropea (Vibo Valentia).

Aferesi

L-aferesi tinvolvi t-tnehhija ta’ ittra, hoss jew sillaba mill-bidu ta’ kelma — ez.
habba < minhabba, ga < diga. Meta tintilefil-vokali inizjali (mhux a¢¢entwata)
biss nghidu 1i ghandna kaz ta’ afesi. Fir-reportorju onomastiku Malti nsibu
Nastasi[5] (< Anastasi[255]),Lia (< Elia) [455],Riolo (jekk minn Oriolo) [55],
Sacco (jekk minn Isacco) [618], Doneo (< Idoneo) [19], Piscopo (< Episcopo)
[492], Ragonesi (jekk minn Aragonesi) [11], Griscti/Grixti (< Agresti) [1,256
flimkien], u Taliana (jekk minn italiana) [2391.9

F’kazijiet ohra tintilefsillaba shiha jew sahansitra aktar minn wahda: Masini
(< Tomasini) [47], Millo (< Camillo) [15], < Meli (jekk minn Carmeli) [492],
Vento (jekk minn Benevento) [9], Cilia (jekk minn Cecilia) [1,315].%

Xikazijietohra jitolbu aktar kawtela ghax il-possibiltajiet ta’ interpretazzjoni
huma multipli. Scotto [13]jista’jitnissel minn Francescotto, Pascotto uismijiet
ohrajn bl-istess tarf (apparti li jista’ jfisser ‘Skoc¢iz’). Fino [31] jista’ jitnissel
minn Serqfino, Rodolfino, Adolfino u tant ismijiet ohrajn bl-istess tarf (apparti
s-sens aggettivali ovvju li diga ghandu). [zzo [44] jista’ jitnissel minn Bonizzo,
Tonizzo, Petrizzo u tant ismijiet ohrajn bl-istess tarf (apparti li ghandu tifsira
trasparenti kif inhu).*

Is-sinkope tinvolvi t-tnehhija ta’ ittra jew sillaba (mhux a¢¢entwata) mill-
qalba tal-kelma — ez. kamra < Tal. camera, pulptu < 5q. pulpitu. Benetti [13],
Deguara [937] u Spiteri [7,587] probabbilment huma forom sinkopati ta’
Benedetti, De Guevara (proprjament Spanjol), u Spitaleri. Skont certi ghejun
Mamo[1,028] jista’ jkunforma sinkopata ta’ Mamiliano jew Massimo (sintendi
Jjezistu derivazzjonijiet ohrajn);*® Serpina [10] jista’ jkun forma sinkopata ta’
Serpentina; filwaqt i Cuomo [13] huwa ¢ertament forma mqassra ta’ Cuosemo
< Cosimo. Kultant taga’ biss vokali wahda: Frendo [898] jista’ jkun forma
sinkopata ta’ Ferendo (< Ferrando/Ferdinando); kultant taga’ biss konsonanti
wahda: Fauzza [7] < Favuzza, Gerada [472] < Gerarda, Rausi [23) < Ragusi,
Grioli [68] < Grigoli (< Grigori < Gregorio).

Apokope

L-apokope tinvolvi t-tnehhija ta’ ittra, hoss, jew sillaba (mhux acc¢entwata)
mit-tarf ta’ kelma—ez. destin < Tal. destino, avukat < Sq. avucatu.L-aktar kaz
komuni Ii niltaqghu mieghu fil-kunjomijiet Maltin huwa t-twaqqigh tal-vokali
ahharija -o: Attard(o) [7,791], Bondin(o) [450], Sant(o) [955], Spagnol(o)
[331], Gart(o) [3,988], Muscat(o) [6,316], Trevisan(o) [9], Florian(o) [21],
Fior(o) [66], Facciol(o) [74], Verzin(o) [20], ec¢. Drabi ohra taga’ 1-vokali
ahharija -e jew -i: Randon(e) [29], Milanes(e/i), Lanzon(e) [258], Monreal(e)
[73], Portughes(e), Falzon(e) [3,404], Paris(i) [247],% Pulis(i) [498], Barun(i)
[99],ec¢¢. Xi whud waslu Malta diga tronkati, immaf kazijiet ohrajn l-apokope
setghet sehhet lokalment, aktar u aktar meta nistghu nivverifikaw 1i I-forma
mgqassrama tinstabx I-Italja. Maninsewx li I-Malti nnifsu ghandu predelizzjoni
kbira ghall-apokope, kemm fi kliem ta’ nisel Rumanz (e.g. strett < Tal. stretto,
sinjal < Sq. signali), kif ukoll ta’ nisel Semitiku (e.g. seraq < Ghar. saraqa,
wied < Ghar. wadi). Mill-bqija, fl-Italja l-kunjomijiet apokopati huma kotrana
ferm fil-Padanja, specjalment fl-inhawi tal-Veneto: Sottil(e), Venturin(i),
Bolzan(0), Pasqual(e), ect.

Forom prosteti¢i, epenteti¢i u epitetici

Ittra prostetika tirrifletti hoss li zviluppa storikament, normalment biex jiffacilita
l-pronunzja — edawn < dawn, itghid < tghid. Fl-Isqalli niltaqghu mal-kelmiet

arraggiu,arrigorduu arriposu,f’konfrontmat-Taljanraggio, ricordouriposo.
Isgro (< Sgro) u Ariosto (< toponimu Riosto) huma zewg kunjomijiet Taljani
(mhux attestati f"Malta) li akkwistaw din il-vokali prostetika.Il-kunjom Aloisio
[77] tnissel mill-isem personali Aloisius, minn Loois; ghaldagstant, 1-A- inizjali
hija storikament vokali prostetika.

L-epentesi tirrifletti z-zieda ta’ ittra jew hoss fil-qalba tal-kelma, ghall-darba
ohra bl-iskop litithaffef I-pronunzja—ez. nesewh < nsewh, ckejkuna < ékejkna.
Dan jidher fil-kliem Taljan rovina (< ruina) u vedova (< vidua), fit-toponimi
Genova (< Genua) u Mantova (< Mantua), kif ukoll fil-kunjomijiet Largana
(< Lagana [29]) u Celestri (< Celesti). Il-kunjom Boldarini [9] huwa aktarx
forma epentetika ta’ Boldrini. Cimiotta u Satriano huma t-tnejn toponimi;
ghalhekk, il-kunjomiet lokali Ciminiotta [6] u Satariano [62] jistghu facilment
jigu interpretati bhala forom epenteti¢i ta’ dawn l-ismjiet.

L-epitesi tirrifletti I-izvilupp storiku ta’ ittra jew hoss fit-tarfta’ kelma, anki
hawn ghall-heffa tal-pronunzja —ez. blun < biu, leqq < le. Terminu alternattiv
ghal epitesi huwa paragoge. ll-kunjom Orlando (< Fr. Orland) [15] huwa
ezempju ¢ar ta’ dan il-fenomenu. Laganan [11] jirrapprezenta forma epitetika
ta’ Lagana [29] biz-zieda tan-x finali. Ir-r finali ta’ Cutajar [3,624] hija zieda
epitetika i tmur lura lejn is-seklu 17; il-kunjom gabel kien Cutaia, l-isem ta’
post fi Sqallija.” '

Kull element prostetiku, epentetiku jew epitetiku huwa fis-sew eskrexxenti,
fis-sens li mhuwiex etimologikament motivat.

Forom komposti

Xi kunjomijiet jitfasslu bis-sahha tat-taghqid (jew fuzjoni) ta’ zewg kelmiet
awtonomi f’kelma wahda, normalment ta’ nom u aggettiv. F’Malta nsibu
Carnemolla [10], Testaferrata [501,% Panzavecchia [33], Montalto [17],
Montebello [483], Montefort(e) [24].

Forma ohra komuni tinvolvi I-inverZjoni ta’ dawn iz-zewg elementi (i.e.
aggettiv+nom): Quattromani[65], Francalanza [126], Bonavia[556], Bonanno
[349], Bonavita, Buontempo [29], Cacopardo [15].

Masibtx ezempji lokalita’ dawn il-forom komposti: (a) nom +nom (kultant
bil-prepozizzjoni intermedjatja) — Barbagatto, Capodiferro; (b) nom + verb
— Dioguardi; (c) aggettiv + aggettiv — Altobelli; (d) aggettiv + verb/partic¢ipju
b’ funzjoni verbali — Carotenuto; (e) aggettiv + averbju — Amatobene; verb +

aggettiv— Mazzasette; verb+verb—Lascialandere; verb+averbju—Arrivabene;
avverbju + nom — Oltremare; avverbju + avverbju — Assaibene. Forma rari
hija nom + avverbju: Spadafora. 1l-lista fil-fatt hija itwal u l-ezempji li tajt
hawnhekk jokkorru fl-Italja biss.

Madankollu, [-aktar forma interessanti hija dik li tghagqad verb ma’ nom
(1i jiffunzjona bhala oggett). Dawn jiffurmaw parti minn sett sostanzjali ta’
kunjomojiet imsejha kunjomijiet deverbali, appuntu ghax jitnisslu minn verb. Fl-
Italjansibu Battipiedi, Tagliaboschi, Frustalupi, Mazzacane, Acquistapace, eCE.
F’Malta nsibu Mangiafico [9], Tagliaferro [49], Pappalardo [6], Brancaleone
[20], Parascandalo [46]. L-ahhar zewg ezempji huma problemati¢i: Branca
tista’ tkun nom, mhux verb; filwaqt li teZisti interpretazzjoni differenti minbarra
parare+scandalo.> Din l-istruttura morfologika partikolari (verbum +nomen)
holqot dibattitu shih qalb l-onomasti Taljani. Xi whud jghidu li I-verb huwa
sempli¢iment l-indikattiv (tat-tielet persuna singular); nghidu ahna kunjom
bhal Tagliaferro huwa l-ezitu elittiku ta’ frazi bhal quello che taglia il ferro.
Madankollu, ohrajnisostnu lil-verb huwa rifiess tal-imperattiv (it-tieni persuna
singular).

Xi kunsiderazzjonijiet fonetici

Nixtieq inzid xi osservazzjonijiet ta’ natura fonetika jew fonologika. F’Malta
ghandna kemm Monralto [17] kif ukoll Montaldo;” it-tieni huwa forma
mlehhna (voiced) tal-ewwel. Anki Polidano (< Politano) [504], Gaffarena
(< Caffarena) [60], Gaffiero (< Caffiero) [55], Gusman[o] (< Cusmano) [97],
Verzin (< Versino) [20], Bugelli (jekk minn Bucelli) [133],*°u Bigeni (jekk minn
Piceni) [86]° huma forom mlehhna. L-ahhar zewg ezempji huma problematici.

Jezisti wkoll il-process reciproku ta’ tniffis (devoicing); dan jidher ¢ar
fil-kunjomijiet Ciscaldi (< Giscardi) [16] u Urpani (< Urbani) [40]. Dawn il-
kunjomijiet li gejjin huma problemati¢i ghax ghandhom tifsiriet ohra fil-forma
attwali taghhom (i.e. jistghu jigu spjegati minghajr rikors ghall-process ta’
tniffis): Ciancio (< Giangio) [47], Peralta (< Peraldo) [8), Penza (< Benzo)
[135], Cilia < Gilia/Giglia [1,315], Cucciardi < Gucciardi [142].

Fenomenu fonetiku komuni huwa l-assimilazzjoni: tibdil fil-lehen ta’
xi konsonanti minhabba l-qrubija jew il-prezenza ta’ konsonanti ohra fl-
istess kelma; il-moviment ta’ hoss partikolari lejn il-post jew il-manjiera ta’
artikolazzjoni ta’ hoss iehor biswitu. Dan il-process jitfacca f”kunjomijiet bhal

Ballucci (< Balducci) [10], Tonna (< Tonda) [1,095], Scannura (Scandura)
[3], Ferrando (< Fernando) [24], Ferrito (< Ferlito) [31] — kollha jinvolvu
assimilazzjoni progressiva. Ezempju rari ta’ assimilazzjoni rigressiva huwa
Corrado (mill-Germaniku Konrad) [12].

Geminazzjoni u degeminazzjoni

Il-geminazzjoni tinvolvi process li bih konsonanti ssir doppja — ez. appostiu
< Sq. apostulu; ghalhekk, konsonanti geminata hija konsonanti mtennija.
F’Malta nsibu De Lucca [6] (li tista’ tkun 1-ezitu ta’ De Luca [7]) u Cappello
(li tista’ tkun l-ezitu ta’ capello) [46]. Fiz-zewg kazijiet, imma, nippreferi
l-interpretazzjonijiet ovviji, jigifieri t-tifsiriet marbuta mal-forom geminati.
Id-degeminazzjoni tinvolvi proéess li bih konsonanti geminata (doppja)
tispic¢a konsonanti wahda—ez. kafe < Tal. caffe. F’Maltansibu Fabri (< Fabbri)
[247], Nani (jekk minn Nanni) [12], u Mamo (jekk minn mammo) [1,028].
Dawn il-fenomeni holqu ghadd ta’ forom allotropiéi (varjanti ortografi¢i
tal-istess kunjom). Lokalment insibu Toreggiani/ Torreggiani (v/rr),* Casingena/l
Cassingena [62/5] (s/ss), Gabarettal Gabarretta [6/17] (#/rr), Baluci/Ballucci
[22/10] (VI — c/cc), Benetti/Bennetti [13/17] (n/nn), Ferando/Ferrando [6/24]
(r/rr), Selvagi/Selvaggi [11/13] (g/gg), u Seracino/Serracino [10/35] (v/rr).?

Beta¢izmu u rotacizmu

Il-betacizmu jinvolvi s-sostituzzjoni tal-ittra v bl-ittra b — ez. bizibilju flok
vizibilju, balabostra flok balavostra. F’Malta nsibu I-kunjomijiet Libreri (<
Livreri) [58] u Gabaretta (jekk minn *Gavaretta < Cavaretta) [6]. Il-process
jista’ jkunreciproku—ez.rvilla < ribellare . F’Maltansibu I-kunjomijiet Sevasta
(< Sebasta) [35], Valvo (< Balbo) [6] u Vella (< Bella) [12,383]. Fl-Italja tan-
Nofsinhar insibu I-kunjomijiet Varvaro (< Barbaro), Vellotti (< Bellotti) u
Vartolo (< Bartolo).

Ir-rota¢izmu jinvolvi s-sostituzzjoni ta’ xi ittra (aktarx il-likwidi m, n u /
jew d) bl-ittra » — ez. pinnur < Sq. pinnuni, spizjar < Tal. speziale. F’Malta
nsibu Cristauro (< Cristaudo) [6], Curmi (jekk minn colmo) [1,133], Grioli
(< Grigoli < Grigori) [68]. Fil-kaz ta’ Ciscaldi (< Giscardi) [16], il-process
huwa rec¢iproku.

Vokalizzazzjoni

Il-vokalizzazzjoni ssehh meta xi vokali tissostitwixxi xi konsonanti ghal
ragunijiet fonotattici, principalment biex thaffef il-pronunzja tal-kliem. Dan
il-fenomenu huwa evidenti fit-Taljan Toskan innifsu, hekk 1i fiamma, fiume u
piombo huma derivati rispettivament mil-Latin flamma, flumen u plumbum.
Fl-Ttalja, kunjomijiet bhal La Fauce, Autieri u Mauta huma ghalhekk forom
allotropi¢i ta’ La Falce, Malta v Altieri rispettivament.® F’Malta, imbaghad,
il-kunjomijiet Audino [4], Aufieri [12], Cristauro [6],u Naudi[228] huma forom
allotropicita’ Aldino (< Aldo), Alfieri, Cristaldo (r < d),u Naldirispettivament.

Il-kunjom Coleiro [579] huma forma modifikata ta’ Calogero (isem
personali), imsejjes fuq id-derivattiv intermedju Caloiero. 1l-forma prezenti,
ghalhekk, jidher li segwiet dan l-itinerarju etimologiku: Calogero > Caloghero
> Caloiero > Caloiro > Calojro/Caloyro (attestati f’dokumenti medjevali
Maltin bhala forom paralleli ta’ Colairo u Coloyro).®

Spustament tal-acéent u devjazzonijiet foneti¢i ohira

L-ac¢centwazzjoni ta’ certi kunjomijiet f’Malta hija bbazata fuq analogiji
intuwittivi aktar milli fuq kriterji dijakroni¢i. Diga rajna 1i Délmar [86] u
Ddlmas [S7] (dejjem jekk derivati rispettivament minn Del Mare u Dal Maso
jew Dalmasso) huma ppronunzjati bhallikieku mahsuba biex jikkorrispondu
mal-forma prosodika ta’ grupp ta’ verbi kwadrilitteri Semiti¢i bhal Adnxar u
gdrtas.

Kunjomijiet ohrajn jidher li akkwistaw l-ac¢¢ent idjosinkratiku taghhom
sforz 1-influwenza tal-Ingliz (ez. Trévisan [9] u Stilon [23], flok Trevisdn u
Stilon), jew sforz xi kriterju iehor (ez. Portughes u Mildnes, flok Portughés u
Milanés).? L-onomastikon Taljan innifsu mhuwiex nieges minn proc¢essi simili;
nghidu ahna, Quasimodo u Baresi huma attwalment ippronunzjati Quasimodo
u Barési (minhabba I-influwenza tat-toponimu Bari).®* Kunjomijiet ohra bhal
Benetton u Stefanél (pronunzja ‘kanonika’) mhux l-ewwel darba u tnejn li
tismaghhom jinghadu Bénetton u Stéfanel &

Il-pronunzja partikolari ta’ xi kunjomijiet ohra setghet kienet influwenzata
mix-xebh grafiku ma’ vokabuli komuni. Perezempju, il-kunjom Manara [27]
lokalment huwa ppronunzjat ‘Mannara’ (bil-geminazzjoni tan-» intervokalika)
minhabba -prossimita man-nom komuni derivat mill-Isqalli mannara.



Fit-tranzizzjoni ta’ kliem missellef (mit-Taljan ghall-Malti), id-dittong ie
f’pozizzjoni penultima (ez. barbiere, argentiere, bandiera, frontiera) jinkiser
f’7. Ghaldagstant, kliem bhal barbier, argentier, bandiera, u fruntiera huma
ppronunzjati b’7 twila.®® Dan jispjega r-rendiment lokali ta’ kunjomijiet bhal
Palmier (< Palmiere) [99] u Ruggier (< Ruggiero) [49] bis-sillabi ahharija

-mir u -gir.

Appendici: Itinirarju morfologiku ta’ xi kunjomijiet Maltin

Kunjom

Process morfologiku

Armano => Armanino

+ suffiss diminuttiv

Armanino => D’ Armanino

+ prepozizzjoni patronimika

D’Armanino => Darmanino agglutinazzjoini
Darmanino => Darmanin apokope

Kunjom Process morfologiku
Bonifacio => Facio aferesi

Facio => Faccio geminazzjoni

Faccio => Facciolo

-+ suffiss diminuttiv

Facciolo => Facciol

apokope

Kunjom

Process morfologiku

Tomaso => Maso

aferesi

Maso => Masino

+ suffiss diminuttiv

Masino => Masini

forma patronimika jew kollettiva

Kunjom

Process morfologiku

Tarca => Tarchetta

+ suffiss diminuttiv

Tarchetta => Tarchetti

forma patronimika jew kollettiva

Tarchetti => Tirchetti

metafonija (i < a)®’

Tirchetti => Tirchett

apokope

Kunjom Pro¢ess morfologiku
Pancratio (Pancrazio) => Pancrat apokope
Pancrat => Prancat metatesi

Prancat => Brancat

tlehhin (voicing, B < P)

Brancat => Brincat

metafonija (i < a)

Kunjom Proc¢ess morfologiku
Procopio => Procop apokope
Procop => Porcop metatesi

Porcop => Corcop

assimilazzjoni rigressiva

Corcop => Chircop/Kirkop

metafonija (i < o)

Kunjom

Process morfologiku

Terenzio => Terenzo => Tirenzo

i<eto<io

Tirenzo => Zirenzo

assimilazzjoni rigressiva

Zirenzo => Zrenzo

sinkope + tlehhin taz-zewg zejiet

Zrenzo => Zrinzo

metafonija (i < e)*®

Noti:
In-numri fil-parentesi kwadri jindikaw I-frekwenza (jew l-okkorrenzi) tal-kunjom
partikolari fie-Censiment Nazzjonali tal-2005. B’hekk wiehed ikollu idea ta’ kemm
hu komuni (jew rari) l-istess kunjom f"Malta. L-aktar kunjomijiet Rumanzi komuni
f"Malta huma: Camilleri [13,033], Vella [12,383] u Grech [8,136] (< Greco [7}).
B’hekk wiehed jista’ jkun jaf kemm huma komuni (jew rari) il-kunjomijiet 1-ohra
meta mgabblin ma’ dawn it-tlieta. Kunjomijiet b’anqas minn ghoxrin okkorrenza
jistghu jitqiesu rarissimi.

Il-komunikazzjonijiet personali kollha ta” Enzo Caffarelli kellhom jidhru fil-ktieb
Manuale di onomastica, Roma: Aracne Editrice (collona ‘Biblioteca di Linguistica’).

1 Cf.PH.Martuews, The Concise Oxford Dictionary of Linguistics ,Oxford University
Press, 1997, 150, sub ‘grammar’: Any systematic account of the structure of a
language; the patterns that it describes; the branch of linguistics concerned with
such patterns.

2 Cf. MarrHews (1997): 279, sub ‘phonology’; 277, sub ‘phonetics’: Phonology is
the study of the sound system of individual languages and of the nature of such

systems generally. Distinguished as such from phonetics ... the study of the nature,
production, and perception of sounds of speech, in abstraction from the phonology
of any specific language.

Bl-istess mod, ismijiet personali bhal Juan, Jean u lannis kienu kollha, b’mod
konvenjenti, jinbidlu f” Giovanni.

L-aktarhames kunjomijiet komuni bl-artiklu definit fl-Italjabuma: La Rosa, Lorusso,
LaRocca, Lo Prestiu La Torre E.CarrareLLL komuminkazzjoni personali. L-ahhar
erbgha ma jezistux f"Malta.

Locarno [10] huwa problematiku (forsi minn /o + *cano), imma l-etimologija ta’
dan il-kunjom mhijiex ¢ara bizzejjed. Fil-fatt, jista’ jirrifletti forma iperkorretta ta’
Lucano (< Lucania).

Jokkorri aktar spiss bhala t-tieni element fil-kunjom doppju Cilia La Corte [36].

Il-kunjom Spina (minghajr l-artiklu) [23] huwa aktar komuni f " Malta.

Xi onomasti jidhrilhom li dan il-kunjom huwa forma derivattiva ta’ Lungo (+ aro).
Lubranufil-Korsikan tfisser ‘in-nixxiegha’. Altrimenti, il-kunjom jista’ jkun marbut
mat-toponimi Lobra jew Lubriano, jekk mhux rifless imlehhen ta’ Luprano.

J.G. FuciLra, Our Italian Surnames, Baltimore: Genealogical Publishing, 2003,
257.

L-aktarhames kunjomijiet komuni fl-Italja bil-prepozizzjoni De huma: De Luca, De
Santis, De Angelis, De Rosa,u De Simone . E.CarrareLLL komunikazzjoni personali.
L-ahhar erbgha ma jezistux hawn Malta. L-aktar hames kunjomijiet komuni fi-
Italja bil-prepozizzjoni Di huma: Di Stefano, Di Marco, Di Pietro, Di Martino, u
Di Benedetto. E. CarrareLl, komunikazzjoni personali. L-ahhar erbgha ma jezistux
hawn Malta. L-aktar hames kunjomijiet komuni fi-Italja bil-prepozizzjoni D’ huma:
D’Angelo, D’Amico, D’Agostino, D’Alessandro v D’Ambrosio. E. CAFFARELLL,
komunikazzjoni personali. Ghajr ghall-ahhar wiehed, dawn insibuhom hawn Malta
wkoll.

Il-forma maghzula ta’ kunjom hafna drabi tokkorri b’'mod parallel mal-forma
mehmuza (ez. De Gabriele/Degabriele); dan jikkonferma 1i I-kunjom jinkiteb
skont il-preferenza tal-familja inpartikolari. Il-kunjomijiet Felice [333], Brincat (<
Brancato < *Prancato < Pancratio/Pancrazio) [1,640], Cesare [150] u Gabriele
[34] (minghajr prepozizzjoni) jezistu wkoll f’Malta.

Il-kunjomijiet Alessandro [18], Ambrogio [14], Anastasi [255], Arrigo [55], u
Amato [120] (minghajr il-prepozizzjoni) jezistu wkoll f’Malta.

Aktarx jokkorri bhala t-tieni element f’xi kunjomijiet doppji bhal Buttigieg De
Piro [7] v Mompalao De Piro [6].

L-aktar hames kunjomijiet komuni li jibdew bil-prepozizzjoni Del fl-Italja huma:

Del Vecchio, Del Prete, Del Giudice, Del Monte, v Del Gaudio. E. CAFFARELLI,
komunikazzjoni personali. Ebda wiehed ma jokkorri f"Malta.

Il-problema hija 1i Délmar u Del Mdr(e) ma jsegwux l-istess prosodija; jista’ jkun
li hawn ghandna kaz ta’ addattament fonologiku. Mill-bqija Delmar jista’ jkun
rifless aferetiku u apokopat tal-isem personali Adelmaro.

Il-problema hija li Ddlmas u Dal Mdso ma jsegwux l-istess prosodija; jista’ jkun
1i hawn ghandna kaz ta’ addattament fonologiku. Mill-bgija Dalmas jista’ jkun
rifless degeminat u apokopat ta’ Dalmasso, appellattiv etniku i jindika xi hadd
mid-Dalmazja.

Tl-kunjom Rapa [347] jezisti wkoll f’Malta; huwa pjuttost komuni f”Ghawdex.
Jokkorri biss bhala t-tieni element f’xi kunjomijiet doppji bhal Chercuti Bonavita
{81

Il-kunjomijiet originali Cardona [882], Carbone [46], Cremona [699], u Bartolo
[2,261] jezistu f’Malta.

FuciLa 2003: 31.

Tl-kunjomijietoriginali Barbarou Grillo [46] jezistu f"Malta,imma Barbaro jokkorri
biss fil-kunjom doppju Barbaro Sant [17].

Xi kliem Rumanz fil-Malti li jsegwi dal-mudell morfologiku jinkludi kurdicella u
particella.

Il-kunjom jista’ jkun forma modifikata ta’ Bertelli (< Berto).

Xi kliem Rumanz fil-Malti 1i jsegwi dal-mudell morfologiku jinkludi pakkett,
mannarett, statwetta, cavetta, u banketta.

Jokkorri biss bhala t-tieni element f’kunjomijiet doppji bhal Theuma Castelletti
[6] u Cachia Castelletti [9].

Altrimenti, jista’ jkun sempli¢iment l-eZitu apokopat tal-kelma Si¢iljana u Kalabriza
Jacciolu “ipokrita’ (Mal. faccol).

Forsi minn cricchiolo ‘persunabizbetika’ (< cricchiare),jew minn cricchio ‘qassis’
+ olo, jew minn Crocchiolo (< Sq. crucchiulu “kranju’).

Xi kliem Rumanz fil-Malti 1i jsegwi dal-mudell morfologiku jinkludi pulizjott u
guvnott.

Xi kliem Rumanz fil-Malti li jsegwi dal-mudell morfologiku jinkludi berettin,
biskuttin, figorin, ¢ikkulatina, u sinjorina.

Din il-konvenzjoni kienet diga popolari fost ir-Rumani — ez. Carinus ‘bin Carus’
jew Messalina ‘bint Messala’.

Fl-Italja ssib il-kunjomijiet Guglieminetti (Guglielmo + ino + etti) u Marcuccilli
(Marco + uccio + illi). Ezempji moghtija minn FuciLea 2003: 33.

Xi forom qodma tal-kunjom (ez. De Falcono, Fauczono u Fauczone) jistghu

jindikaw rabta mal-Franciz Antik faucon, falcun ‘bies’ (ornit.)

Jokkorri biss bhala I-ewwel element f’kunjomijiet trippli bhal Testaferrata Moroni
Viani [21].

Jokkorri biss bhala t-tieni element f’kunjomijiet doppji bhal Attard Biancardi [21].
Altrimenti, Callus seta tnissel mill-kunjom Grieg Kallos < kallds < kalds *sabih’
jew ‘tajjeb’.

Xikliem Rumanzli fil-Malti jsegwi dal-mudell morfologiku jinkludi furnar, burdnar
u nutar.

Xi kliem Rumanz li fil-Malti jsegwi dal-mudell morfologiku jinkludi argentier,
kucéier, barbier, parrukkier, u bankier.

Xi kliem Rumanz 1i fil-Malti jsegwi dal-mudell morfologiku jinkludi: kaccatur,
induratur, u skultur.

Jokkorri biss bhala t-tieni element fil-kunjom doppju Mallia Milanes [20].
Il-forma apokopata Portughes tokkorri biss fil-kunjom doppju Attard Portughes
[34].

Jekk dan huwa I-kaz, Martini jkollu l-istess valur semantiku ta’ De Martino.

E. CarrareLL, ‘Italian Family Names’, f’Dictionary of American Family Names
(ed. P. Hanks), Oxford & New York: Oxford University Press, 2003, Ixx. Fuq dan
is-suggett, ara wkoll P. AEBISCHER, ‘Les origines de la finale -i des noms de famille
italiens’, f’Onomastica 2 (1947): 90-106.

Jokkorri biss bhala t-tieni element fil-kunjom doppju Borg Costanzi [43].
Il-progenitur tal-familja Adamikien Giovanni de Adami,imma ibnu jissemma bhala
Emanuele de Adamo. Fl-istess linja, aktar tard, niltaqghu kemm ma’ Gio Batta
Adamo kif ukoll ma’ Teresa Adami. Cf. S. MEercitca, ‘In Search of the Roots of the
Unione Politica Maltese (U P.M): Religion, Identity and Social Consciousness’,
f’Inservi: Hidma Politika 1969-2009. Gabra ta’ Kitbiet [*Gieh Eddie Fenech
Adami (eds M. Schiavone, J. Schiavone & L. Callus), Malta: PIN, 2009, 334-35,
348-49.

Cf. J M. Wismayer, ‘Is It Vassallo or Vassalli (b, 1774-d. 1829)’, {’A Miscellanea
of Historical Records, Malta, 2003, 191-93. Anki il-Kan. Gian Francesco Agius
Sultana biddel kunjomu ghal Agius De Soldanis.

Il-kunjom Riolo seta’ tnissel ukoll minn (a) rio ‘nixxiegha’ + olo; (b) Sq. rriolu
‘xghira tal-ghajn’; jew (¢) Riolo (Jokalita minuri fil-provinéja ta’ Modena). Sacco
jista’ jkun il-kontinwazzjoni ta’ sacco ‘xkora’ jew “borza’. Tufiana jista’ jkun forma
aferetika tal-isem personali femminili Vitraliana (< Vitalis). Fil-kaz ta’ Doneo,
wiehed irid jakkomoda l-ispustament tal-a¢cent (Iddneo > Donéo).

Il-kunjom Meli jista’ wkoll jirrifletti I-isem personali Grieg Mélis (< méli, -itos

‘ghasel’). Il-kunjom Cilia jista’ jintrabat mal-kelma djalettali cilia (< Grieg Antik
koilia ‘zaqq’ jew ‘guf’).

Il-kunjom Izzo jista’ jkun ukoll rifless tal-isem personali Jzzu ‘ilsir’ jew tat-terminu
Sqalli izzu (a) ‘astun/spanjulett’ (ornit.) jew (b) ‘bebbuxu’.

Il-kunjom Mamo jista’ jkun ukoll forma degeminatata’ Mammo (a) < Grieg mdm(m)
os ‘ostetriku’ jew (b) < Sq. mammu ‘tfajjel’. Lanqas ma nistghu ninjoraw ir-rabta
possibbli mal-kunjom Katalan u Lhudi Sefardi Mamd (< Ebrajk Maimo < Gharbi
maymiin ‘Xorti tajba’).

Parisi [6] jezisti wkoll hawn Malta.

S.Fiorint, ‘Sicilian Connexions of Some Medieval Maltese Surnmaes’, fil-Journal
of Maltese Studies 17-18, 1987-1988, 112,

Jokkorri wkoll bhala I-ewwel element f’kunjomijiet doppji bhal Testaferrata De
Noto [26] u Testaferrata Moroni Viani [20].

Altrimenti,parascalmohijavarjantta’ palischermo ‘dghajsa’ filwaqtli *parascannolo
(forma dissimilata) tlagqa’l-elementi para + *scannolo < scanno ‘sikka tar-ramel’.
F’Malta jezisti wkoll il-varjant Parascandolo [24].

Jokkorri biss fil-kunjom doppju Caruana Montaldo [30].

Fl-arkivju genealogiku tal-familja Lanfranco ltqajt ma’ ¢ertu Sebastiano D" Uccelli,
Isemibnu,imbaghad, jidher bhala Salvatore Bugelli. Ghaldagstant, il-kunjom seta’
kiseb il-forma prezenti tieghu bi zball klerikali (miZrapprezentazzjoni ta’ B < D).
Hu x’inhu xorta sehhet is-sonorizzazzjoni tal-konsonanti palatali.

Bigeni huwa l-isem ta’ frazzjoni fil-provin¢ja ta’ Sqallija.

Jokkorru biss bhala t-tieni element fil-kunjomijiet doppji Cassar Torregiani [25]
u Cassar Torreggiani [44].

Anki hawn il-forom allotropi¢i normalment jindikaw il-preferenzi ortografi¢i tal-
familji inpartikolari.

Ebda minn dawn il-kunjomijiet ma jokkorri £”Malta.

Qabbel ma’ magister > maiestro, fragile > fraile u sagitta> saietta.1l-passagg minn
Calogero ghal Coleiro jikkostitwixxi ezempju rarissimu li jinvolvi t-twagqigh ta’
vokali a¢éentwata.

Il-forom originali Taljani jitlehhnu Trevisdno, Stildne, Portughése, u Milanése.
E. CarrareLLL, komunikazzjoni per sonal i.

4 J.M. Brincar, komunikazzjoni personali.

fi-kunjom (ta’ nisel Grieg) Perrocochino huwa inspjegabiiment ippronunzjat
‘Petrococchino’.

J.AquiLina, ‘Some Phonetic Changes of Maltese’, * Papers in Maltese Linguistics,
Malta: The University of Malta, 1988, 165.

67 Il-metafonija tirrapprezenta bidla fonetika f'xi vokali tal-kelma; aktarx issehh
minhabba l-armonija vokalika, imma tista’ tkun motivata minn fatturi ohra.

68 Hajrlis-Sur Geoffrey Hullli gentilment ghaddieli din l-ipotesi.Jezistu spjegazzjonijiet
alternattivi—ez. Lorenzo => Renzo (aferesi) => Rinzo (metafonijai < e) => Zrinzo
(protesi + tlehhin taz-zewg zejiet).



